ԱՄՓՈՓԱԹԵՐԹ

  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 19-Ի N 596-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ
	       1. Կրթության, գիտության, մշակույթի և սպորտի նախարարություն
	16.09.2022 թ.

	
	N 01//22768-2022

	Առաջարկություններ և դիտողություններ չկան
	Ընդունված է ի գիտություն

	2. Կադաստրի կոմիտե
	19.09.2022 թ.

	
	N ՍԹ/10199-2022

	Ի պատասխան Ձեր 2022 թվականի սեպտեմբերի 12-ի N 01/11.3/9965-2022 գրության՝ «Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.

Նախագծի 1-ին կետի 1-ին ենթակետը շարադրել հետևյալ բովանդակությամբ.

«1) 3-րդ կետը լրացնել նոր 5-րդ ենթակետով հետևյալ բովանդակությամբ.

5) հուշաքարերը, խաչքարերը և խաչերը՝ բացառությամբ սույն ցանկի 4-րդ կետի 3-րդ ենթակետով սահմանված դեպքերի:, հակառակ պարագայում 300 քառ. մետր ընդհանուր մակերեսը չգերազանցելու պահանջը կտարածվի նաև նախատեսվող օբյեկտների վրա,
	Ընդունվել է: Կատարվել է Որոշման 1-ին կետի խմբագրում

	2) 2-րդ կետում «հատուկ նշանակության» բառերից հետո հանել «նպատակային նշանակության» բառերը: Հիմք՝ ՀՀ հողային օրենսգրքի 6-րդ հոդվածի 1-ին մասի 6-րդ կետը:
	Ընդունվել է: Կատարվել է համապատասխան լրամշակում

	3. Քաղաքաշինության, տեխնիկական և հրդեհային

անվտանգության տեսչական մարմին
	16.09.2022 թ.

	
	N ՔՏՄ/11.03/14582-22

	Ի պատասխան Ձեր 12․09․2022 թվականի N 01/11․3/9965-2022 գրության՝ կապված ՀՀ քաղաքաշինության կոմիտեի կողմից մշակված «Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ  ՀՀ քաղաքաշինության, տեխնիկական և հրդեհային անվտանգության տեսչական մարմինը հայտնում է, որ հիմնավորումներում խնդիր է <<տեղադրում>> եզրույթի օգատործումը, քանի որ մեծամասամբ պահանջվելու է շինարարության թույլտվություն։ Ընդունվելուց հետո իրավական ակտը նպատակով մեկնաբանելիս տարակարծություն է առաջանալու առ այն, որ օբյեկտները ոչ հիմնական շինություններ են՝ անկախ այն հանգամանքից, որ հողից անբաժանելի են, ուստի անհրաժեշտ է օգտագործել շինարարության (տեղադրման) եզրույթները։
	Ընդունվել է: Կատարվել է Որոշման 1-ին կետի խմբագրում և նախագծի հիմնավորման լրամշակում

	4. Տարածքային կառավարման և ենթակառուցվածքների նախարարություն
	16.09.2022 թ.

	
	N ԳՍ//24845-2022

	Ձեր գերատեսչության կողմից մշակված «Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը քննարկվել է մարզպետարաններում և համայնքներում։

Տեղեկացնում ենք, որ ՀՀ տարածքային կառավարման և ենթակառուցվածքների նախարարությունն առաջարկություններ և դիտողություններ չունի։
	Ընդունված է ի գիտություն

	5. Ֆինանսների նախարարություն
	22.09.2022 թ.

	
	N 01/11-1/16495-2022

	Առաջարկություններ և դիտողություններ չկան
	Ընդունված է ի գիտություն

	6. Շրջակա միջավայրի նախարարություն
	20.09.2022 թ.

	
	N 1/04.8/12740-2022

	Առաջարկություններ և դիտողություններ չկան
	Ընդունված է ի գիտություն

	7. Էկոնոմիկայի նախարարություն
	03.10.2022 թ.

	
	N 01/15641-2022

	Ի պատասխան Ձեր սույն թվականի սեպտեմբերի 12-ի թիվ 01/11.3/9965-2022  գրության՝ ՀՀ էկոնոմիկայի նախարարությունն ուսումնասիրելով «Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), առաջարկում ենք հետևյալ դիտարկումները․
1․ Նախագծի նախաբանից հանել «Քաղաքաշինության մասին» օրենքի 10-րդ հոդվածի և» բառերը՝ հաշվի առնելով, որ Կառավարության 19․03․2015թ N 596-Ն որոշման նախաբանում արդեն իսկ հղում արված է նշված դրույթին,
	Չի ընդունվել, քանի որ սույն որոշումն ընդունելու համար նշված հոդվածը հանդիսանում է լիազորող նորմ

	2․ Նախագծի 1-ին կետի 1-ին ենթակետը համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասին։
	Ընդունվել է: Կատարվել է համապատասխան լրամշակում

	8. Բարձր տեխնոլոգիական արդյունաբերության նախարարություն
	20.09.2022 թ.

	
	N 01/17.2/7795-2022

	Ի պատասխան Ձեր 2022 թվականի սեպտեմբերի 12-ի թիվ 01/11.3/9965-2022 գրության՝ «Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման (այսուհետ՝ Որոշում) նախագծի (այսուհետ՝ Նախագիծ) վերաբերյալ ներկայացնում ենք հետևյալը․
1.Նախագծի 1-ին կետի 1-ին ենթակետով նախատեսված լրացման բովանդակությունից պարզ է դառնում, որ 300 քառ. մետր ընդհանուր մակերեսը չգերազանցող` մինչև երկու վերգետնյա և մեկ ստորգետնյա հարկ ունեցող` հուշաքարերի, խաչքարերի և խաչերի տեղադրումը, բացառությամբ սույն ցանկի 4-րդ կետի 3-րդ ենթակետով սահմանված դեպքերի դասակարգվում են որպես միջին ռիսկայնության օբյեկտներ: Հարկ ենք համարում նշել, որ նման ձևակերպումը, որպես միջին ռիսկայնության օբյեկտ նկարագրում է տեղադրման գործընթացը, այլ ոչ թե հենց օբյեկտը:
	Ընդունվել է: Կատարվել է Որոշման 1-ին կետի խմբագրում

	2.Նախագծի 1-ին կետի 2-րդ ենթակետով նախատեսված լրացումը կատարելու դեպքում ստացվում է, որ Որոշման N 4 հավելվածի ցանկ N 2-ում սահմանված դրույթները չեն տարածվում` հատուկ նշանակության նպատակային նշանակության հողերի, միջպետական, հանրապետական և տեղական նշանակության ավտոճանապարհներին հարող տարածքներում, հատուկ պահպանվող և հատուկ կարգավորման տակ գտնվող տարածքներում, որտեղ անհրաժեշտ է նախապես համաձայնեցնել պետական լիազոր մարմինների, մասնավորապես, քաղաքաշինության, ավտոմոբիլային ճանապարհների, մշակույթի և այլ շահագրգիռ մարմինների հետ: Նշվածի համատեքստում հարկ ենք համարում նշել, որ նկարագրված դեպքում միջին ռիսկայնության օբյեկտներ չեն համարվի ոչ միայն հուշաքարերը, խաչքարերը և խաչերը, այլև Որոշման N 4 հավելվածի ցանկ N 2-ի 3-րդ կետի 1-ին ենթակետով սահմանված բոլոր օբյեկտները:
	Ընդունվել է: Կատարվել է Որոշման 1-ին կետի խմբագրում

	Միևնույն ժամանակ Նախագծի հիմնավորման ուսումնասիրությունից պարզ է դառնում, որ Նախագծի նպատակն է եղել  կարգավորել  հուշաքարերի, խաչքարերի և խաչերի տեղադրման համար անհրաժեշտ թույլտվությունների ընթացակարգը: Այդ առումով, տարընթերցումներից խուսափելու նպատակով, առաջարկում ենք Նախագծի կարգավորումները շարադրել հետևյալ կերպ․
Որոշման N 4 հավելվածի ցանկ N 2-ում
1) 3-րդ կետի 1-ին ենթակետի ը կետից հետո լրացնել նոր թ կետ հետևյալ բովանդակությամբ.
թ․ հուշաքարերը, խաչքարերը և խաչերը:

2)4-րդ կետի 2-րդ ենթակետից հետո լրացնել նոր 3-րդ ենթակետով հետևյալ բովանդակությամբ.

«3) սույն ցանկի 3-րդ կետի 1-ին ենթակետի «թ․» կետով սահմանված, պետական լիազոր մարմինների (մասնավորապես, քաղաքաշինության, ավտոմոբիլային ճանապարհների, մշակույթի և այլ շահագրգիռ մարմինների) հետ նախապես համաձայնեցված, հատուկ նշանակության նպատակային նշանակության հողերի, միջպետական, հանրապետական և տեղական նշանակության ավտոճանապարհներին հարող տարածքներում, հատուկ պահպանվող և հատուկ կարգավորման տակ գտնվող տարածքներում տեղադրված օբյեկտների վրա:»
	Ընդունվել է: Կատարվել է Որոշման 1-ին կետի խմբագրում

	9. Արտակարգ իրավիճակների նախարարություն
	19.09.2022 թ.

	
	N 01/5/2/6378-2022

	Առաջարկություններ և դիտողություններ չկան
	Ընդունված է ի գիտություն

	10. Առողջապահության նախարարություն
	14.09.2022 թ.

	
	N ԱԱ/04/22270-2022

	Առաջարկություններ և դիտողություններ չկան
	Ընդունված է ի գիտություն

	11. Հայաստանի ճարտարապետների պալատ
	

	
	

	Սահմանված ժամկետում կարծիք չի ներկայացվել
	

	12. Հայաստանի շինարարների միություն
	

	
	

	Սահմանված ժամկետում կարծիք չի ներկայացվել
	

	13. Երևանի քաղաքապետարան
	19.09.2022 թ.

	
	N 01/91543-22

	Ի պատասխան Ձեր՝ 2022 թվականի թիվ 01/11.3/9965-2022 գրության, հայտնում ենք, որ «Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ նաև՝ Նախագիծ) վերաբերյալ առկա են հետևյալ դիտարկումները. 


Նախագծի 1-ին կետի 1-ին ենթակետով առաջարկվում է ՀՀ կառավարության 2015 թվականի մարտի 19-ի N 596-Ն որոշման N 4 հավելվածի ցանկ N 2-ում (այսուհետ՝  Ցանկ) 3-րդ կետի 1-ին ենթակետի «ը» կետից հետո լրացնել նոր «թ» կետ՝ նախատեսելով, որ միջին ռիսկայնության (lI կատեգորիայի) օբյեկտներն են` 1) 300 քառ. մետր ընդհանուր մակերեսը չգերազանցող` մինչև երկու վերգետնյա և մեկ ստորգետնյա հարկ ունեցող` հուշաքարերի, խաչքարերի և խաչերի տեղադրումը՝ բացառությամբ նույն ցանկի 4-րդ կետի 3-րդ ենթակետով նախատեսված դեպքերի:


Նախագծի 1-ին կետի 2-րդ ենթակետով առաջարկվում է Ցանկի 4-րդ կետի 2-րդ ենթակետից հետո լրացնել նոր 3-րդ ենթակետ, նախատեսելով, որ նույն ցանկով սահմանված դրույթները չեն տարածվում` հատուկ նշանակության նպատակային նշանակության հողերի, միջպետական, հանրապետական և տեղական նշանակության ավտոճանապարհներին հարող տարածքներում, հատուկ պահպանվող և հատուկ կարգավորման տակ գտնվող տարածքներում, որտեղ անհրաժեշտ է նախապես համաձայնեցնել պետական լիազոր մարմինների, մասնավորապես, քաղաքաշինության, ավտոմոբիլային ճանապարհների, մշակույթի և այլ շահագրգիռ մարմինների հետ:


Այս առումով հարկ է նկատի ունենալ, որ Ցանկի 3-րդ կետի 1-ին ենթակետում ամրագրված կարգավորումները վերաբերվում են 300 քառ. մետր ընդհանուր մակերեսը չգերազանցող` մինչև երկու վերգետնյա և մեկ ստորգետնյա հարկ ունեցող օբյեկտներին:


Միևնույն ժամանակ, Նախագծի 1-ին կետի 1-ին ենթակետով Ցանկի 3-րդ կետի 1-ին ենթակետի «ը» կետից հետո լրացվող նոր «թ» կետով առաջարկվում է բացառություն նախատեսել նույն ցանկի 4-րդ կետի 3-րդ ենթակետով նախատեսված դեպքերի համար, մինչդեռ տվյալ պարագայում նկատի ունենալով Ցանկի 4-րդ կետի կարգավորման բովանդակությունը՝ հարկ ենք համարում նշել, որ Նախագծի 1-ին կետի 1-ին ենթակետով Ցանկի 3-րդ կետի 1-ին ենթակետի «ը» կետից հետո լրացվող նոր «թ» կետում նույն ցանկի 4-րդ կետի 3-րդ ենթակետին կատարվող հղումը վերանայման կարիք ունի: Տվյալ պարագայում հարկ է նկատի ունենալ, որ Ցանկի 4-րդ կետը արդեն իսկ նախատեսում է, որ ցանկով սահմանված դրույթները չեն տարածվում տվյալ իրավահարաբերությունների վրա, այսինքն՝ նախատեսում է բացառող դրույթ: 


Բացի այդ, հարկ ենք համարում նաև նշել, որ Նախագծի 1-ին կետի 2-րդ ենթակետով Ցանկի 4-րդ կետի 2-րդ ենթակետից հետո լրացվող նոր 3-րդ ենթակետում ամրագրված կարգավորման բովանդակությունը անհասկանալի է, ուստի վերանայման և հստակեցման կարիք ունի:
	Ընդունվել է: Կատարվել է Որոշման 1-ին կետի խմբագրում

	14. ՀՀ արդարադատության նախարարություն
	26.10.2022 թ.

	
	N /27.3/47441-22

	1.«Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում որպես լիազորող նորմ հղում է կատարվել «Քաղաքաշինության մասին» օրենքի 10-րդ հոդվածին: 

Գտնում ենք, որ նշված դրույթին հղում կատարելու անհրաժեշտությունը բացակայում է, ուստի առաջարկում ենք Նախագծի նախաբանից հանել ««Քաղաքաշինության մասին» օրենքի 10-րդ հոդվածի և» բառերը՝ հաշվի առնելով, այն հանգամանքը, որ Նախագծով, ըստ էության, նախատեսվում է «Հայաստանի Հանրապետությունում կառուցապատման նպատակով թույլտվությունների և այլ փաստաթղթերի տրամադրման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 596-Ն որոշման (այսուհետ՝ Որոշում) մեջ կատարել լրացում:
	Ընդունվել է

	2.Նախագծի 1-ին կետի 1-ին ենթակետով նախատեսվում է Որոշման Հավելված 4-ի Ցանկ 2-ի 3-րդ կետը լրացնել նոր՝ 5-րդ ենթակետով, հետևյալ բովանդակությամբ՝ հուշաքարերը, խաչքարերը և խաչերը՝ բացառությամբ այն դեպքերի, երբ դրանց շինարարությունն տեղադրումը իրականացվում է՝ հատուկ նշանակության հողերի, միջպետական, հանրապետական և տեղական նշանակության ավտոճանապարհներին հարող տարածքներում, հատուկ պահպանվող և հատուկ կարգավորման տակ գտնվող տարածքներում, որտեղ նախագծային փաթեթն անհրաժեշտ է նախապես համաձայնեցնել պետական լիազոր մարմինների, մասնավորապես, քաղաքաշինության, ավտոմոբիլային ճանապարհների, մշակույթի և այլ շահագրգիռ մարմինների հետ:

Վերոգրյալից բխում է, որ Նախագծով նախատեսվում է հուշաքարերը, խաչքարերը և խաչերը ներառել միջին ռիսկայնության աստիճանի օբյեկտների ցանկում: 
Այս կապակցությամբ հարկ է նշել, որ Որոշման Հավելված 1-ի II-րդ բաժնի 4-րդ կետի 18-րդ ենթակետով ոչ հիմնական շինություններ բնորոշվում են որպես առևտրի, սպասարկման, կենցաղային և այլ նպատակներով օգտագործվող շինություններ, որոնք տեղադրվում են հողի մակերեսին (հողի մակերեսի բարեկարգման ծածկույթի վրա), հողի մեջ չունեն հիմքեր, չեն պահանջում թաց շինարարական գործընթացներ և անհրաժեշտության դեպքում կարող են անջատվել հողից` առանց էական վնաս հասցնելու հողի ծածկույթին կամ այդ շինությանը:

Նշված հասկացությունից բխում է, որ հուշաքարերը, խաչքարերը և խաչերը մտնում են ոչ հիմնական շինություններ հասկացության տակ, որոնք նախատեսված են Որոշման Հավելված 4-ի Ցանկ 2-ի 3-րդ կետի 3-րդ ենթակետում, համաձայն որի՝ միջին ռիսկայնության (lI կատեգորիայի) օբյեկտներն են` մինչև 5 մետր բարձրություն ունեցող ոչ հիմնական օբյեկտները, ինչպես նաև թենիսի կորտերը, բասկետբոլի և վոլեյբոլի հրապարակները, այլ սպորտային նշանակության բացօթյա հարթային կառույցները (առանց տրիբունաների)` անկախ դրանց չափերից: Նշվածից ելնելով՝ գտնում ենք, որ հիշյալ օբյեկտներն առանձին ենթակետով նախատեսելու անհրաժեշտությունն ունի լրացուցիչ հիմնավորման կարիք: 

	Ընդունվել է: Կատարվել է նախագծի հիմնավորման լրամշակում

	3.Հավելված 4-ի Ցանկ 2-ի 3-րդ կետը իր բովանդակությամբ նախատեսում է միջին ռիսկայնության (lI կատեգորիայի) օբյեկտների ներառում, իսկ ներկայացված դրույթի ձևակերպումից հետևում է, որ նշված օբյեկտների սահմանումից բացի խոսքը գնում է նաև բացառությունների մասին, որոնց համար նախատեսվում են պայմաններ: 

Վերոգրյալը հաշվի առնելով՝ առաջարկում ենք կարգավորմամբ նշված բացառությունը նախատեսել Հավելված 4-ի Ցանկ 2-ի 4-րդ կետում:

Բացի այդ, անհրաժեշտ է «ավտոճանապարհներին» բառը փոխարինել «ավտոմոբիլային ճանապարհներին» բառերով՝ հաշվի առնելով «Քաղաքաշինության մասին» Հայաստանի Հանրապետության օրենքի (այսուհետ՝ Օրենք), ինչպես նաև Որոշման մեջ օգտագործվող հասկացությունները:
	Ընդունվել է մասամբ:
Հավելված 4-ի Ցանկ 2-ի 4-րդ կետի դրույթները վերաբերում են այլ կարգավորմանը, ուստի նպատակահարմար չէ տարբեր գործառույթներով օժտված օբյեկտների բացառությունները նախատեսել մեկ կետում:
Նախագծի 1-ին կետի 1-ին ենթակետում «ավտոճանապարհներին» բառը փոխարինվել է «ավտոմոբիլային ճանապարհներին» բառերով:

	4.Միևնույն ժամանակ, անհրաժեշտ է լրացուցիչ պարզաբանել Նախագծում օգտագործվող «հատուկ կարգավորման տակ գտնվող» բառերը՝ հաշվի առնելով այն հանգամանքը, որ Օրենքում, ինչպես նաև Որոշմամբ նման հասկացություն չի օգտագործվում:
	Ընդունվել է:
«հատուկ կարգավորման տակ գտնվող» բառերը փոխարինվել են «քաղաքաշինական գործունեության հատուկ կարգավորման օբյեկտների» բառերով:

	15. ՀՀ վարչապետի աշխատակազմի
	29.11.2022 թ.

	
	N 02/12.21/38960-2022

	15.1. Իրավաբանական վարչություն
	

	Նախագծի 1-ին կետով առաջարկվում է միջին ռիսկայնության օբյեկտների ցանկում լրացնել նաև հուշաքարերը, խաչքարերը և խաչերը, միևնույն ժամանակ բացառություն նախատեսելով այն դեպքերի համար, երբ դրանց շինարարությունը (տեղադրումը) իրականացվում է՝ հատուկ նշանակության հողերի, միջպետական, հանրապետական և տեղական նշանակության ավտոմոբիլային ճանապարհներին հարող տարածքներում, հատուկ պահպանվող և քաղաքաշինական գործունեության հատուկ կարգավորման օբյեկտների տարածքներում, որտեղ նախագծային փաթեթն անհրաժեշտ է նախապես համաձայնեցնել պետական լիազոր մարմինների, մասնավորապես, քաղաքաշինության, ավտոմոբիլային ճանապարհների, մշակույթի և այլ շահագրգիռ մարմինների հետ: Սակայն, նախագծով առաջարկվող բացառություն նախատեսելու մասով դրույթը ինքնին հակասական է, քանի որ եթե հուշաքարերը, խաչքարերը և խաչերը դիտարկվում են միջին ռիսկայնության օբյեկտներ ապա դրանց տեղադրման վայրը չի կարող հիմք լինել բացառություն նախատեսելու համար: Բացի այդ, առաջարկվող կարգավորումները խնդրահարույց են իրավական որոշակիության սկզբունքի տեսանկյունից հաշվի առնելով այն հանգամանքը, որ «հարող տարածք» հասկացությունը որոշակիացված չէ: Նույն տրամաբանությամբ խնդրահարույց է նաև «համաձայնեցման» մասով նախատեսված կարգավորումը, քանի որ, նախ՝ որոշակիացված չէ թե կոնկրետ դեպքում ում հետ պետք է համաձայնեցվի, բացի այդ որոշակիացված չեն այն հիմքերը, որի շրջանակներում պետական լիազոր մարմինները կարող են տալ համաձայնություն կամ մերժել դրա տրամադրումը:
	Ընդունվել է:

Բացառությունը հանվել է և բոլոր օբյեկները՝ անկախ իրենց տեղադիրքից կարգավորվում են ըստ ռիսկայնության աստիճանի դասակարգման։

Հարող տարածքների մասով տրվել է լրացուցիչ պարզաբանում։
Որոշմամբ սահմանվել է օբյեկտի ռիսկայնությունն ու ընթացակարգը, ինչպես նաև ըստ տեղադրման վայրի լրացուցիչ կարգավորման (համաձայնեցման) պահանջը, որով այդ օբյեկտներում կատարվող գործունեությունը համաձայնեցվում է քաղաքաշինության ոլորտի լիազոր մարմնի (ՀՀ քաղաքաշինության կոմիտեի, ՀՀ տարածքային կառավարման և ենթակառուցվածքների, ՀՀ կրթության, գիտության, մշակույթի և սպորտի, ՀՀ շրջակա միջավայրի նախարարությունների) հետ։ 
Համաձայնություն տալու կամ դրա տրամադրումը մերժելու հիմքերը սահմանված են նորմատիվ պահանջներով՝ ցանկացած տիպի թաց աշխատանք պահանջող քաղաքաշինական գործունեության օբյեկտի նկատմամբ, ինչպես նաև վերոնշյալ տարածքներում անվտանգության ապահովմանն ուղղված կողային տեսանելիության ապահովման պահանջի ապահովմամբ։

	15.2. Տարածքային զարգացման և շրջակա միջավայրի հարցերի վարչություն
	

	«Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.

1. Նախագիծը ներկայացվել է ի պատասխան Վարչապետի 2022 թվականի հուլիսի 8-ի N 02/12.4/22087-2022 հանձնարարականի, ըստ որի՝ շահագրգիռ մարմիններին հանձնարարվել է՝ համատեղ ուսումնասիրել և ՀՀ ողջ տարածքի ճամփեզրերին ապօրինի տեղադրված հուշաքարերի, խաչքարերի և խաչերի վերաբերյալ հակիրճ տեղեկանք, ինչպես նաև խնդրի լուծման վերաբերյալ համապատասխան առաջարկություն ներկայացնել Վարչապետի աշխատակազմ՝ նկատի ունենալով նմանօրինակ ապօրինի տեղադրումների խստագույնս կանոնակարգումը, մեխանիզմների մշակումը և տեղադրման թույլտվությունների տրամադրման դեպքում համապատասխան մարմինների իրավասությունների առավելագույն սահմանափակումը:

Նախագծով նախատեսվում է միջին ռիսկայնության օբյեկտների ցանկում լրացնել նաև հուշաքարերը, խաչքարերը և խաչերը, միևնույն ժամանակ բացառություն նախատեսելով այն դեպքերի համար, երբ դրանց շինարարությունը (տեղադրումը) իրականացվում է՝ հատուկ նշանակության հողերի, միջպետական, հանրապետական և տեղական նշանակության ավտոմոբիլային ճանապարհներին հարող տարածքներում, հատուկ պահպանվող և քաղաքաշինական գործունեության հատուկ կարգավորման օբյեկտների տարածքներում, որտեղ նախագծային փաթեթն անհրաժեշտ է նախապես համաձայնեցնել պետական լիազոր մարմինների, մասնավորապես, քաղաքաշինության, ավտոմոբիլային ճանապարհների, մշակույթի և այլ շահագրգիռ մարմինների հետ:

ՀՀ կառավարության 2015 թվականի մարտի 19-ի N 596-Ն որոշման 26-րդ կետի 2-րդ ենթակետի համաձայն՝ միջին ռիսկայնության աստիճանի (II կատեգորիայի) օբյեկտների թվին են դասվում այն շինարարական օբյեկտները, որոնց նախագծային փաստաթղթերի փորձաքննությունը փոխարինվում է նախագծող կազմակերպության երաշխավորագրով, իսկ շինարարության որակի տեխնիկական հսկողությունը` շինարարական կազմակերպության երաշխավորագրով:

Այս առումով հայտնում ենք, որ պարզ չէ, թե Նախագծով առաջարկվող կարգավորումն ինչպե՞ս է լուծում Վարչապետի 2022 թվականի հուլիսի 8-ի N 02/12.4/22087-2022 հանձնարարականով առաջադրված խնդիրը, արդյո՞ք հուշաքարերը, խաչքարերը և խաչերը միջին ռիսկայնության աստիճանի օբյեկտների թվին դասելով խստագույնս կանոնակարգվում են հուշաքարերի, խաչքարերի և խաչերի ապօրինի տեղադրումները:

Առաջարկում ենք վերանայել և Նախագիծը լրամշակել Վարչապետի վերոնշյալ հանձնարարականով առաջադրված խնդրի լուծման շրջանակներում:
	Ընդունվել է:

Ապօրինի տեղադրված խաչքարերի խնդրի լուծումն արդեն իսկ կանոնակարգված է օրենսդրությամբ՝ ինքնակամ կառուցվածքների վերաբերյալ ՀՀ կառավարության 2006 թվականի մայիսի 18-ի N 912-Ն որոշմամբ և ՀՀ Քաղաքացիական օրենսգրքի 188-րդ հոդվածով, միաժամանակ կարգավորման շրջանակում մշակված փաթեթում ներառված է «Վարչական իրավախախտումների վերաբերյալ օրենսգրքում լրացում կատարելու մասին» և «ՀՀ կառավարության 2005 թվականի դեկտեմբերի 29-ի N 2404-Ն որոշման մեջ լրացում կատարելու մասին» ՀՀ կառավարության համապատասխան որոշումների նախագծերը: 
Միջպետական և հանրապետական նշանակության ավտոմոբիլային ճանապարհներին հարող տարածքներն արդեն իսկ սահմանված են որպես քաղաքաշինական գործունեության հատուկ կարգավորման օբյեկտ և դրանց տարածքում շինարարության թույլտվություն պահանջող աշխատանքները պետք է իրականացվեն նախագծային փաստաթղթերի լիազոր մարմնի հետ համաձայնեցման արդյունքում։ Ցածր ռիսկայնության աստիճանի (I կատեգորիայի) օբյեկտների ցանկում ներառված աշխատանքների համար այդ գործընթացը սահմանված չէ, հետևաբար դրանք դուրս են մնում լիազոր մարմինների վերահսկողությունից։

Միջին ռիսկայնության աստիճանի (II կատեգորիայի) օբյեկտների ցանկում նշված օբյեկները դասելով վերջիններս՝ մտնում են լիազոր մարմնի վերահսկման դաշտ և տեղադրման աշխատանքներին ոլորտի լիազոր մարմինների մասնակցության ապահովմամբ բացառում ոչ ընդունելի դեպքերը (անվտանգության-գեղագիտական աղտոտման և այլ առումներով)։ Հարկ է նշել, որ մինչ օրս նման իրավակարգավորում առկա չէ և դրա ներդնումն անմիջական ազդեցություն է ունենալու Վարչապետի 2022 թվականի հուլիսի 8-ի N 02/12.4/22087-2022 հանձնարարականով առաջադրված խնդիրի լուծման համար:

	2. ՀՀ կառավարության 2005 թվականի դեկտեմբերի 29-ի «Հայաստանի Հանրապետության միջպետական և հանրապետական նշանակության ընդհանուր օգտագործման պետական ավտոմոբիլային ճանապարհներին հարող տարածքները կառուցապատելու կանոնակարգման միջոցառումների մասին» N 2404-Ն որոշման 1-ին կետով սահմանված է, որ Հայաստանի Հանրապետության միջպետական և հանրապետական նշանակության ընդհանուր օգտագործման պետական ավտոմոբիլային ճանապարհները և դրանց հարող տարածքներն առանձնացվում են որպես քաղաքաշինական գործունեության հատուկ կարգավորման օբյեկտներ:

Վերոգրյալի համատեքստում հայտնում ենք, որ Նախագծով նշված հանրապետական նշանակության ավտոմոբիլային ճանապարհներին հարող տարածքները հանդիսանում են քաղաքաշինական գործունեության հատուկ կարգավորման օբյեկտների տարածքներ:

Առաջարկում ենք վերանայել:
	Ընդունվել:

Որպես քաղաքաշինական գործունեության հատուկ կարգավորման օբյեկտները սահմանված և առանձնացված են ոչ միայն ՀՀ կառավարության 2005 թվականի դեկտեմբերի 29-ի N 2404-Ն որոշմամբ սահմանված միջպետական և հանրապետական ավտոմոբիլային ճանապարհներին հարող տարածքները, այլ նաև ՀՀ կառավարության 2009 թվականի հունիսի 26-ի N 792-Ն որոշմամբ սահմանված տարածքները, հետևաբար կարգավորումը վերաբերում է ինչպես մեկին այնպես էլ մյուսին։ Այդ համատեքստում նախագծում կատարվել է լրամշակում:

	3. Նախագծի ամփոփաթերթի Արդարադատության նախարարության 2-րդ կետով ներկայացված կարծիքի հիման վրա լրամշակվել է Նախագծի հիմնավորումը, ինչի հետևանքով Նախագծի հիմնավորումն անհասկանալի է ձևակերպվել:

Առաջարկում ենք վերանայել և հստակեցնել Նախագծի հիմնավորումը:
	Ընդունվել է: Նախագծի հիմնավորումը լրամշակվել է

	4. Նախագիծն իր բովանդակությամբ անհասկանալի և ընդհանրական է ձևակերպված:

Տարակարծությունից խուսափելու նպատակով՝ առաջարկում ենք ևս մեկ անգամ վերայանել և լրամշակել Նախագիծը:

Մասնավորապես՝ հատուկ նշանակության հողերի, միջպետական, հանրապետական և տեղական նշանակության ավտոմոբիլային ճանապարհներին հարող տարածքներում, հատուկ պահպանվող և քաղաքաշինական գործունեության հատուկ կարգավորման օբյեկտների տարածքներում շինարարություն (տեղադրում) իրականացնելիս նշվում է, որ նախագծային փաթեթն անհրաժեշտ է նախապես համաձայնեցնել պետական լիազոր մարմինների, մասնավորապես, քաղաքաշինության, ավտոմոբիլային ճանապարհների, մշակույթի և այլ շահագրգիռ մարմինների հետ:

Կարծում ենք, որ «և այլ շահագրգիռ մարմիններ» ձևակերպումը խնդրահարույց է: Առաջարկում ենք քննարկել Նախագծում շահագրգիռ մարմինների սպառիչ ցանկը թվարկելու նպատակահարմարության հարցը:

Պարզ չէ նաև «նախապես համաձայնեցնել» ձևակերպումը, մասնավորապես՝ որոշակիացված չէ թե ո՞ր գործընթացներից առաջ պետք է համաձայնեցնել նախագծային փաթեթը, կոնկրետ ո՞ր դեպքում որ մարմնի հետ պետք է համաձայնեցվի:
	Ընդունվել է մասնակի:

Հստակեցվել է պետական լիազոր մարմինների հետ համաձայնեցման ժամանակահատվածը:
Հստակեցվել է համաձայնության ներկայացվող պետական լիազոր մարմինների կազմը: Շրջակա միջավայրի և Կրթության, գիտության, մշակույթի և սպորտի նախարարությունների, որպես պետական լիազոր մարմինների ներգրավումը ևս ունի կանոնակարգող նշանակություն՝ տեխնիկական կարգավորմանը զուգահեռ կանոնակարգելու նաև գեղագիտական նշանակությունն ու շրջակա միջավայրի հնարավոր բացասական ազդեցությունը։

	15.3. Սոցիալական հարցերի վարչություն
	

	Նախագծի վերաբերյալ առաջարկում ենք քննարկել հետևյալ դիտարկումները։

1.  Նախագծի 1-ին կետում առաջարկում ենք հստակեցնել «հատուկ պահպանվող տարածքների տակ» կոնկրետ որ տարածքներն են  ի նկատի առնվում (արդյո՞ք խոսքը բնության հատուկ պահպանվող տարածքների մասին է, թե պատմամշակութային հուշարձանների պահպանական գոտիների,  կամ թե՛ մեկի, թե՛ մյուսի)։
	Ընդունվել է:

«Հատուկ պահպանվող տարածքների տակ» ի նկատի են առնվում ՀՀ հողային օրենսգրքի 19-րդ հոդվածով սահմանված հատուկ պահպանվող տարածքներ հողատեսքի հասկացությունը, որում ներառված են ինչպես բնության հատուկ պահպանվող տարածքների հողերը,  այնպես էլ պատմական և մշակութային, հանգստյան, առողջարարական և այլ արժեքավոր նշանակություն ունեցող հողամասերը, որոնց համար սահմանված է հատուկ իրավական ռեժիմ: 

	2. Հաշվի առնելով, որ   «Հայաստանի Հանրապետության և Հայաստանյայց Առաքելական Սուրբ Եկեղեցու հարաբերությունների մասին» օրենքի 6-րդ հոդվածի համաձայն Հայաստանյայց Առաքելական Սուրբ Եկեղեցին իրավունք ունի կառուցելու վանքեր, եկեղեցիներ և պաշտամունքային այլ շինություններ, առաջարկում ենք  նախագծում անդրադարձ կատարել Հայաստանյայց Առաքելական Սուրբ Եկեղեցու կողմից,  օրինակ, որպես պաշտամունքային շինություն կառուցվող խաչքարերին, խաչերին։
	Առաջարկությունն ընդունվել էր և Որոշման նախագծով սահմանվել էր Հայաստանյայց Առաքելական Սուրբ Եկեղեցու կողմից իրականացվող դեպքերը, ինչպես նաև սահմանված տարածքներում դրանց տեղադրման գործընթացը: Սակայն Տարածքային զարգացման և շրջակա միջավայրի նախարարական կոմիտեի 2023 թվականի փետրվարի 14-ի նիստի քննարկումների արդյունքում որոշվել է՝ Հայաստանյայց Առաքելական Սուրբ Եկեղեցու կողմից իրականացվող պաշտամունքային շինությունների վերաբերյալ դրույթները հանել Նախագծից:



